
				এই পাতাটির মুদ্রণ সংশোধন করা প্রয়োজন। 
মহৰ্ষি মনসুর
১০২
ইহা বিধিলিপি ! বিশ্ব-মালেক হক্-তা’লা অদৃশ্য অক্ষরে
ললাটফলকে যে সমস্ত ভাবী ঘটনা লিপিবদ্ধ করিয়া দিয়াছেন,
জীবনে তাহা ঘটিবেই ঘটিবে—কিছুতেই খণ্ডিত হইবার নহে ।
সুতরাং আমি স্বয়ং সাধ করিয়া যে আত্মনাশে উদ্যত হই নাই,
ইহা স্থিরনিশ্চয় । ইহা সেই বিধাতারই কাৰ্য্য । মনুষের কি
স্বাধীন ইচ্ছা আছে ? আপনি তো সমস্তই অবগত আছেন
এবং আমার বৰ্ত্তমান অন্তরিক ভাবও জানিতে পারিতেছেন ।
আমি অপার জ্যোতিঃসমুদ্রের মধ্যস্থিত ক্ষুদ্ৰ তৃণখণ্ডবৎ প্রবল
তরঙ্গ-তাড়নায় দোদুল্যমান । ইচ্ছা, স্থির থাকিব, কিন্তু থাকিতে
পারি কৈ ? সে শক্তি আমার কোথায় ? মুহূৰ্ত্তমধ্যে সেই তরঙ্গ
তাড়নায় আমার অসংখ্যবার উৰ্দ্ধাধোভাবে উথান-পতন
হইতেছে। সুতরাং আমার অৰ্গলহীন মুখ-দ্বার দিয়া অন্তরের
বদ্ধমূল বাক্য উচ্ছসিত হইয়া স্বতঃই বাহির হইয়া পড়িতেছে ;
তাহা রুদ্ধ করিতে আমার সামৰ্থ্য নাই,—প্ৰবৃত্তিও হয় না ।
অতএব যে কারণেই হউক, আমি প্ৰাণদণ্ডের উপযুক্ত পাত্ৰ !
অহা-হা কি আনন্দ ! কি সুখদৰ্শন ! আজি সমুদয়ই আলোকময়
দেখিতেছি—আাকাশ-পাতাল-ভরা অালোক—একই প্ৰকার
আলোক, দ্বিতীয়ালোক নাই । কি আশ্চৰ্য্য ! কি মনোরম দৃশ্য
এ ! এমন ঔজল্য-লহরী লীলা তো কখন দেখি নাই ! নয়ন
সাৰ্থক হইল, হৃদয় আনন্দে ভরিয়া গেল । হে জ্ঞানময় ! হে
সৰ্ব্বনিয়ন্তা ! বিলম্বে প্ৰয়োজন কি ? বাগদাদাধিপতির
বাগদাদবাসিগণের এবং তৎসহ আমার মনস্কামনা শীঘ্ৰ পূৰ্ণ

